
 

 
 
 
 
 

 

ᐊᐃᕆᓕ 11th, 2022 
 

 

ᐆᒪᔪᐃᑦ ᓂᕆᒃᑲᑕᐅᒋᐊᖃᖕᖏᓂᖏᓐᓄᑦ ᒪᓕᒐᖅ ᓄᓇᕕᒻᒥ 

ᑎᒻᒥᔫᕐᓂᐊᕕᐅᑉ ᐱᓇᓱᕝᕕᖁᑎᖏᓐᓂ 

ᑎᖕᒥᐊᑦ ᐱᓱᑦᑏᓗ ᐆᒪᔪᐃᑦ ᑎᒻᒥᔫᕐᓂᐊᕕᒻᒦᓕᕋᒥᒃ ᐊᐳᕐᑎᓯᓂᐅᔭᕿᑐᐃᓐᓇᕆᐊᖃᕐᒪᑕ. ᓱᔪᖃᕐᓂᐸᑦ 

ᐱᐅᓕᓐᓂᐊᒉᑦ ᓱᒃᑯᑕᐅᓪᓚᕆᒍᓐᓇᒪᑕ ᐃᓅᒍᓐᓀᑐᖃᑐᐃᓐᓇᕆᐊᖃᕐᓱᓂᓗ. ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᓇᓱᑦᑎᖏᑦ ᖃᐅᔨᓴᕆᐊᕐᑐᓲᑦ ᒥᕝᕕᓂᒃ ᐊᒥᓱᕕᑦᓱᑎᒃ, ᐊᑦᔨᒌᖕᖏᑐᓂᓪᓗ 

ᖃᐅᔨᓴᕈᑎᖃᕐᐸᓱᑎᒃ ᐆᒪᔪᕐᑕᖃᕐᑎᓯᑦᑌᓕᒍᑎᑦᓴᓂᒃ ᐅᓪᓗᑕᒫᑦ ᑎᒻᒥᔫᖃᖃᑦᑕᓂᖓᓂ, 

ᐊᓯᑦᔨᑐᐃᖃᑦᑕᓂᒃᑯᓗ ᓄᓇᐅᑉ ᐊᑐᕐᑕᐅᓂᖓᓂᒃ, ᖁᒻᒧᐊᔫᕐᑎᓯᖃᑦᑕᓂᕐᒧᓗ, ᒥᖑᐊᕈᑎᑕᓕᓐᓂᓗ 

ᖁᑭᐊᒍᑎᖃᖃᑦᑕᓂᕐᒧᑦ ᓄᓇᒃᑰᔫᕐᓂᑯᓪᓗ. ᓱᓕᓗ, ᑎᒻᒥᔫᕐᓂᐊᕖᑦ ᐊᑐᓂ ᐸᕐᓀᕈᑎᓕᐅᕐᓯᒪᑦᓱᑎᒃ 

ᐆᒪᔪᐃᑦ ᐊᐅᓚᑕᐅᓂᕆᒋᐊᓕᖏᓐᓄᑦ ᑭᖕᖒᒪᒋᔭᒥᒍᑦ.   

ᒪᓕᑦᓱᒋᑦ ᐅᖃᐅᓯᕐᑕᖏᓐᓃᑐᑦ 302.306-ᒥ ᑲᓇᑕᒥ ᑎᒻᒦᔪᓕᕆᓂᕐᒧᑦ ᒪᓕᒐᐅᑉ, ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᓇᓱᕝᕕᖁᑎᖓ ᐃᖏᕐᕋᐅᑎᓕᕆᓂᕐᒧᑦ ᐊᖏᕈᑎᖃᕐᓯᒪᕗᑦ ᒪᓕᒐᕐᒥᒃ, 

ᐊᑐᕐᓂᖃᓯᑦᓴᐅᑎᒋᓚᖓᔪᒥᒃ, ᑎᖕᒥᐊᑦ ᐆᒪᔪᐃᓪᓗ ᐱᓱᑦᑏᑦ ᓂᕆᒃᑲᑕᐅᖃᑦᑕᕆᐊᖃᖕᖏᓂᖏᓐᓄᑦ 

ᓄᓇᕕᒻᒥ ᑎᒻᒥᔫᕐᓂᐊᕕᐅᑉ ᐱᓇᓱᐊᕐᕕᖁᑎᖏᓐᓂ. 

ᒪᓕᒐᖅ ᐊᑐᕐᓂᓕᒃ ᑎᒻᒥᔫᕐᓂᐊᕕᒻᒥ ᐱᓇᓱᑦᑎᓄᑦ, ᑎᒻᒥᔫᕐᑎᓄᓪᓗ ᐱᓇᓱᖃᑎᖏᓐᓄᓗ 

ᐱᓇᓱᑦᑎᓄᓪᓗ, ᐃᑯᒪᔪᓄᓪᓗ ᐊᑐᓲᓕᒫᓄᓪᓗ ᓄᓇᕕᒻᒥ ᑎᒻᒥᔫᕐᓂᐊᕕᐅᑉ ᐱᓇᓱᕝᕕᖏᓐᓂᒃ. ᑎᖕᒥᐊᑦ 

ᐆᒪᔪᐃᓪᓗ ᐱᓱᑦᑏᑦ ᑎᒻᒥᔫᕐᓂᐊᕕᒻᒦᑐᑦ ᖃᖓᑐᐃᓐᓇᓕᒫᑦᓯᐊᖅ ᓂᕆᒃᑲᑕᐅᖃᑦᑕᕆᐊᖃᖕᖏᓚᑦ. ᓂᖀᑦ 

ᐅᓯᒐᑦᓭᑦ ᒪᑐᓯᒪᑦᓯᐊᕆᐊᖃᕐᐳᑦ, ᑲᑎᕐᓱᑕᐅᓯᒪᑦᓯᐊᓗᑎᒃ ᓴᓂᕐᕙᑕᐅᑦᓴᐅᑎᒋᖃᑦᑕᓗᑎᓪᓗ. ᓱᓕᓗ, 

ᓂᕆᓂᓗᑯᕕᓂᓕᒫᑦ ᓴᓂᖃᐅᑎᒨᕐᑕᐅᓴᐅᑎᒋᖃᑦᑕᕆᐊᖃᕐᐳᑦ ᒪᑐᓯᒪᑦᓯᐊᑐᒧᑦ.   

ᑖᓐᓇ ᒪᓕᒐᓕᐊᒍᕐᖃᒥᖅ ᑎᖕᒥᐊᑕᖃᕐᑎᓯᑦᑌᓕᒍᑎᓕᐊᒍᓯᒪᕗᖅ ᐱᓱᑦᑎᓂᓪᓗ 

ᐆᒪᔪᕐᑕᖃᕐᑎᓯᑦᑌᓕᒍᑎᓕᐊᒍᓯᒪᑦᓱᓂ, ᑎᒻᒥᔫᕐᓂᐊᕕᓐᓂ ᐊᑦᑕᓇᕐᓯᔪᖃᖁᓇᖕᖏᒪᑦ. 

ᑎᒻᒥᔫᕐᓂᐊᕕᐅᑉ ᐊᑦᑕᓀᑦᑐᓯᐊᒍᒋᐊᖃᕐᓂᖓ ᐃᓘᓐᓀᓄᑦ ᑲᒪᒋᔭᑦᓴᕆᔭᐅᕗᖅ !  

ᓇᑯᕐᒦᒃ ᐱᓇᓱᖃᑎᒌᑦᓯᐊᕋᑦᑕ ! 

 

 

 

 

Ian Darling, AAE 

ᑐᑭᒧᐊᑦᑎᓯᔨ, ᐃᖏᕐᕋᐅᑎᓕᕆᕕᒻᒥᒃ 


